
RECENSIÓNS

O Departamento de Filoloxía Galega e Latina 
da Universidade de Vigo, baixo a dirección de 
Alexandre Rodríguez Guerra, únese á conste-
lación de publicacións periódicas sobre a cul-
tura galega ao estrearse con este volume. De 
maneira anual, publicarase esta recompilación 
de estudos, que xirará en torno á lingua, litera-
tura e cultura galega. Se ben é certo que nace 
cuns límites temáticos esvaecidos, na publica-
ción priorizarase que cada volume xire en tor-
no a un tema común. Esta obra inaugural foi 
outorgado ao mindoniense Álvaro Cunqueiro. 
Nel, diversas investigadoras e investigadores 
se enfrontan a aspectos arredor do mundo cun-
queiriano, dende a análise da súa literatura, até 
vivencias persoais con el. 

O volume abre da man de Xosé-Henrique 
Costas, Manuel Forcadela e Iago Castro, os 
que achegan os primeiros poemas do mindo-
niense escritos na súa adolescencia que foron 
atopados en cartas, diarios e follas soltas, que 
permiten completar o prisma da figura cun-
queiriana, ao comprender a súa construción 
dende os seus alierces. Estes poemas, adapta-
dos ao estándar da norma RAG-ILG, aparecen 
reproducidos ao final do capítulo. 

Iago Castro Buerguer teoriza tamén sobre 
o seu gusto polos pseudónimos, baixo os que 
publicou durante varias décadas, respondendo 
a unha función práctica, mais tamén poética. 
Ábrese o debate sobre a desmitificación ou pa-
rodización do mito clásico na súa obra, enten-
dida por Marta Mariño, máis ben, como unha 

reformulación con tons humorísticos. Da man 
de González Somovilla estudamos a faceta de 
Cunqueiro como xornalista, xunto cun perco-
rrido da súa participación en distintos xornais 
do panorama galego do século XX. Invítanos, 
Rexina Rodríguez Vega, a reflexionar sobre a 
etiqueta “cunqueiriana” que existe na literatura 
galega, facendo un repaso, que segundo a au-
tora se afasta voluntariamente do exhaustivo, 
polas súas etapas e o legado que deixou nos es-
critores e nas escritoras das últimas décadas. O 
mundo das viaxes de Cunqueiro tamén aparece 
neste volume, grazas a Armando Requeixo, no 
que explora o carácter de homo viator dos pro-
tagonistas das súas novelas. O volume péchao 
o apartado de recensións, no que podemos ato-
par a reseña de dúas obras. Podemos contar 
nesta obra, aliás das mencionadas, coa partici-
pación de escritores como Xosé Luís Méndez 
Ferrín, Xesús González Gómez, César Morán, 
ben coñecedores, persoal e profesionalmente, 
do homenaxeado. 

En conclusión, o equipo detrás desta revis-
ta pon o seu traballo na creación dun espazo 
común no que xuntar monográficos que ver-
sen sobre o país co afán de acadar un avance 
no coñecemento da lingua, literatura e cultura 
galega. 

